
Te Guijtz Lo Filemon

Rucuaa Pabl guijtz lo Filemon

1Nar4, Pabl, yu'a nen latzguiib sa'csi rnia xtidx
Dad Jesucrist. Nard ndjza bejtznu Timoteu cagu-
cuaanu guijtzre lojlu, Filemon, ni sanélazduxhnu
sa'csi najclu sa'nu lo xtzun Dios. 2 Rucuaazanu
guijtzre lo Apia, bisiajnnu lo yalrililajz, naj lo Ar-
quipo ni racndj nuurnu lo dzuunre, najza loj re-
benguidoo ni rchagsa’ rolijzlu. 3 Dios Xtadnu néj
Dad Jesucrist gacnj la'tu, guscuedxireni lajztu.

Xcdlsandlajz ndj xcdlrililajz Filemon
4 Rudeda xquixtios lo Dios xcuent luj che rnia
lo Dios. 5 Abiejn diagd xcuent yalrindlajz ndj
yélrililajz ni rajplu lo Dad Jesucrist, ndjza reni yu'
lo Dios. 6 Rniabéd lo Dios tioobru xcélrililajzlu
lal ni rusule'luni, te gacbesa'creni xcuent guiraa
reyalnasa'c ni rajplu, ni runiidx Dad Jesucrist lojlu.
7 Lacti rbalazduxhd, rbedxi laza sa'csi sanélajzlu
resanu najza sa'csi luj, betza, agulecdxilu lastoo
reni rililajz.
Pablrniabni lo Filemon xcasacni Onésimo
8 Mase rapa xcilrnibee Jesucrist sajc guinia
gunlu xhitis ni ridjl gunlu, 9 rniabé lojlu gunlu
te dzunsa'c sa'csi nard naca Pabl ni rinélajzlu,
nacd bengool, yu'a latzguiib xcuent Dad Jesucrist.
10 Canabéa xcuent Onésimo ni najc si'c xi'nd, sa'csi
huililajzni xtidx Dios ni basule'd lojni naj ni yu'a
latzguiib.

11 Galoo, dini niajc bensa'c lojlu, niluxh naj
sacndduxhni guiro’pnu. 12 Ruxhalsacéni lojlu, te
xcasacluni stehudlt si'c ni najrani xca'lu, sa'csi
siddnéni lojlu ascanu lagajc lastoa. 13 Nara rlaza
nianndjni nara xcuentlu, te niacndjni nara naj ni
yu'é latzguiib sa'csi basule'd xtidx Dios. 14 Niluxh
di rlaza niuna si'c palga luj dilu xcajb gacni si'c.
Dina gu1n1a gacndjpaclu nara si'c gOJn Nara rlaza
gunluni sa'csi rlajzpaclu gacni si'c. 15 Pet gubicaj
Onésimo lojlu tio"p-chon dxejsi. Niluxh najxca'luni
te chunilojlu par tejpas. 16 Naj xhetru si'cdi te mos
chuni lojlu. Naj sajcruni loj te mos. Naj najcni si'c
te betzbiidlu ni sandlajzlu. Nard sandlazduxhéni,
niluxh luj ridjl chandlajzruluni, xhet si'c chutis te
bejn, alga si'c te bejtzlu lo Dad Jesucrist.

17 N&j palga rumbeelu nara si'c te sa'lu, cua'ni
sigajc nard. 18 Palga yu' xhi bejnni lojlu o palga yu'
xhi nazéddbni lojlu, basa'nni lo xcuenta. 19 Lagajc
nard, Pabl abacuad guijtzre con nad con xletra,
nara siguixani. (Te na'c guinid naziabzalu lagajc
luj lod.) 20 Betzéd, benlaa hueenre nara si'c te ni
sandlajz Dios te guspaalulazé nezloj Dad Jesucrist.

21 Bacuaa guijtzre lojlu sa'csi nancheéa susooblu
xtidxd, sujnzalu maazdi loj ni rniaba lojlu.
22 Sigajcza basuchee te lajt cadro jia'nd, sa'csi
cabézai gudzu' Dios ni gunabtu lojni, gusaan Dios
jiddhuia la'tu.

Ruxhalni xtixtios lojni

23 Epafras ruxhal xtixtios lojlu. Laani yundjni
nara latzguiib, sa'csi guniizani xtidx Jesucrist.
24 Marcw, Aristarco, Demas, ndj Lucas, ni racnéj
nard lo dzuunre, ruxhalzareni xtixtios lojlu.

25Dad Jesucrist gacndj la'tu. Sugacni si'c.

